
EARRÁID
i ndáil leis an tuarascáil

ar an togra le haghaidh rialachán ó Pharlaimint na hEorpa agus ón gComhairle maidir le creat 
beart a bhunú chun éiceachóras monaraíochta táirgí teicneolaíochta glan-nialasachta na 

hEorpa a néartú (An Gníomh um an Tionscal Glan-nialasachta)
(COM(2023)0161 – C9-0062/2023 – 2023/0081(COD))

An Coiste um Thionsclaíocht, um Thaighde agus um Fhuinneamh

Rapóirtéir: Christian Ehler
A9-0343/2023

Léitear Airteagal 15(2), pointe (d) mar a leanas:

(d) cláir chistiúcháin agus mhaoiniúcháin ábhartha de chuid an Aontais lena n-áirítear trí 

STEP.

Léitear Airteagal 20(3) mar a leanas:

3. Ní bheidh sé d’oibleagáid ar na Ballstáit, údaráis réigiúnacha ná áitiúla, comhlachtaí 

arna rialú ag an dlí poiblí ná comhlachais arna bhfoirmiú ag údarás amháin nó níos mó 

den sórt sin ná comhlacht amháin nó níos mó den sórt sin arna rialú ag an dlí poiblí na 

breithnithe a bhaineann le rannchuidiú inbhuanaitheachta agus athléimneachta na 

dteicneolaíochtaí glan-nialasachta a chur i bhfeidhm i gcás ina gcuirfeadh a gcur i 

bhfeidhm oibleagáid ar na heintitis sin trealamh a fháil lena mbaineann costais 

dhíréireacha ▌. Féadfaidh údaráis chonarthacha agus eintitis chonarthacha a thoimhdiú 

go bhfuil difríochtaí costais os cionn 10 % díréireach i gcás ina mbeadh costais na 



PE749.154v02-00 2/3 RR\1289750GA.docx

GA

tacaíochta a thairgeann an earnáil phoiblí don tionscadal níos mó ná 15 % níos 

airde, i gcomparáid le nós imeachta gan na rannchuidithe inbhuanaitheachta agus 

athléimneachta. Beidh an mhír seo gan dochar do shaincheart na n-údarás 

conarthach sonraíochtaí teicniúla a fhoirmliú i gcomhréir le hAirteagal 42 de 

Threoir 2014/24/AE chun a áirithiú nach mbeidh soláthar trealaimh neamh-

chomhoiriúnach ar a mbíonn costais mhíréasúnta ró-ard de dhíth chun 

comhoiriúnacht leis an trealamh atá ann cheana a áirithiú mar thoradh ar chur i 

bhfeidhm na míre seo.

Féadfaidh na Ballstáit a mbuiséid fhoriomlána arna leithdháileadh ar cheantanna 

fuinnimh in‑athnuaite a choigeartú chomh maith leis na huasleibhéil tairisceana 

lena mbaineann chun freastal ar chur chun feidhme na gcritéar neamhphraghais.

Áiritheoidh na Ballstáit go mbeidh sásra innéacsaithe boilscithe san áireamh sna 

ceantanna. Déanfar tairiscintí diúltacha, i gcás inarb iomchuí, a eisiamh ó 

cheantanna

Léitear Airteagal 23(1), pointe (a) mar a leanas:

(a) cláir foghlama a fhorbairt, ábhar agus ábhair foghlama agus oiliúna a fhorbairt le 

haghaidh oiliúna agus oideachais maidir le teicneolaíochtaí glan-nialasacha a fhorbairt, 

a tháirgeadh, a shuiteáil, a choimisiúnú, a oibriú, a chothabháil agus a athchúrsáil agus, 

maidir le hamhábhair atá sainaitheanta tríd an gcleachtadh mapála, chomh maith le 

tacú le hacmhainneachtaí na n-údarás poiblí atá inniúil chun ceadanna agus údaruithe 

dá dtagraítear i gCaibidil II a eisiúint agus leis na húdaráis chonarthacha dá dtagraítear 

i gCaibidil IV den Rialachán seo;

Léitear Airteagal 23(1), pointe (b) mar a leanas:

(b) úsáid na gclár foghlama, an ábhair agus na n-ábhar ag soláthraithe oideachais agus 

oiliúna sna Ballstáit a chumasú agus a chur chun cinn, amhail ollscoileanna, 

ollscoileanna taighde, ollscoileanna sna heolaíochtaí feidhmeacha agus 

comhghuaillíochtaí ollscoile, gnóthais a sholáthraíonn oideachas agus oiliúint den 

sórt sin, lena n-áirítear FBManna, gnólachtaí nuathionscanta agus fiontair 

shóisialta, comhpháirtithe sóisialta, agus oiliúnóirí oiliúna;

Léitear Airteagal 25(7) mar a leanas:

(7) comhordú níos dlúithe agus malartú dea-chleachtas agus fios gnó a éascú idir na 

Ballstáit agus laistigh den earnáil phríobháideach chun feabhas a chur ar 

infhaighteacht scileanna sna glanteicneolaíochtaí nialais, lena n-áirítear trí rannchuidiú 

le beartais an Aontais agus na mBallstát chun daoine tréitheacha nua a mhealladh ó 

thríú tíortha agus ó gach leibhéal oideachais.

(Baineann sé seo le gach leagan teanga.)


